
XARAJATLAR HISOBINI MHXS ASOSIDA TAN 
OLISHNING O‘ZIGA XOS XUSUSIYATLARI
Xaydarova Surayyo Nasirdinovna
Toshkent kimyo xalqaro universiteti
mustaqil izlanuvchisi

Annotatsiya: Maqolada aksiyadorlik jamiyatlarida xarajatlar hisobini xalqaro standartlar asosida tashkil etish, buxgalteriya 
o‘tkazmalarida aks ettirish va moliyaviy hisobotning tegishli moddalarida aks ettirish jihatlari ochib berilgan.

Kalit soʻzlar: moliyaviy hisobotning xalqaro standartlari, xarajatlar, sotilgan mahsulot tannarxi, davr xarajatlari, moliyaviy 
xarajatlar, foyda, zararlar hamda boshqashgan daromad to‘g‘risidagi hisobot.
Abstract: The article reveals aspects of organization of cost accounting in joint-stock companies based on international 
standards, reflection in accounting transfers and reflection in relevant items of financial statements.

Key words: International standards of financial reporting, expenses, cost of goods sold, period expenses, financial 
expenses, profit and loss and operating income statement.
Аннотация: Международные стандарты финансовой отчетности, расходы, себестоимость реализованной про-
дукции, расходы периода, финансовые расходы, отчет о прибылях и убытках и операционных прибылях.

Ключевые слова: The article reveals aspects of organization of cost accounting in joint-stock companies based on 
international standards, reflection in accounting transfers and reflection in relevant items of financial statements.

K I R I S H
Respublikamiz aksiyadorlik jamiyatlarida buxgalteriya hisobi milliy standartlar asosida tashkil etilib, uni 

xalqaro standartlarga transformatsiya qilish orqali amalga oshirilib kelinmoqda.
Bu esa aksiyadorlik jamiyatlari uchun moliyaviy hisobotni xalqaro standart asosida tuzish uchun ishonchli 

va shaffof ma’lumotlar shakllantirish uchun asos bo‘lishiga qiyinchilik tug‘dirmoqda.
Yuqoridagilardan kelib chiqqan holda tijorat banklari, sug‘urta tashkilotlari, aksiyadorlik jamiyatlari va yirik 

soliq to‘lovchi korxonalar o‘z faoliyatini xalqaro standartlar asosida yuritish maqsadida O‘zbekiston Respublikasi 
Prezidentining 24.02.2020 yildagi “Moliyaviy hisobotning xalqaro standartlariga o‘tish bo‘yicha qo‘shimcha cho-
ra-tadbirlar to‘g‘risida”gi 4611-son1  qarori[1] bilan yuritishni yo‘lga qo‘yishni maqsad qilib belgilaydi.

Moliyaviy natijalar, daromadlarni tan olish, xarajatlarni tan olish, moliyaviy hisobot, daromad, xarajat, 
foyda, zarar, daromadlar hisobi, zararlar hisobi, daromadlarning shakllanishi, xarajatlarning shakllanishi. Iqti-
sodiy islohotlarni amalga oshirishda xo‘jalik yurituvchi subyektlar moliyaviy hisobotlarining shaffofligini ta’min-
lash, moliyaviy natijalar ko‘rsatkichlarini xalqaro standartlar talablari asosida shakllantirish, moliyaviy natijalar 
to‘g‘risidagi axborotlarning ishonchliligini tasdiqlash muhim hisoblanadi. 2022–2026-yillarga mo‘ljallangan yangi  
O‘zbekistonning taraqqiyot strategiyasida “Iqtisodiyot tarmoqlarida barqaror yuqori o‘sish sur’atlarini ta’minlash 
orqali kelgusi besh yilda aholi jon boshiga yalpi ichki mahsulotni – 1,6 baravar va 2030-yilga borib aholi jon 
boshiga to‘g‘ri keladigan daromadni 4 ming AQSH dollaridan oshirish hamda “daromadi o‘rtachadan yuqori 
bo‘lgan davlatlar” [3] qatoriga kirish uchun zamin yaratish” maqsadining qo‘yilishi ham tashkilotlarda daro-
madlar hisobini xalqaro tajribalar asosida takomillashtirish borasida aniq vazifalarni belgilab berdi. Moliyaviy 
natijalar hisobi va hisobotiga oid muammolarni bartaraf etish moliyaviy natijalar to‘g‘risidagi axborotlarni xalqaro 
standartlar talablari darajasida shakllantirishni taqozo qilmoqda. O‘zbekiston Respublikasi Prezidentining 
24.04.2015 yildagi “Aksiyadorlik jamiyatlarida zamonaviy korporativ boshqaruv uslublarini joriy etish chora-tad-
birlari to‘g‘risida”gi PF-4720-son2 Farmoni, 2022-yil 28-yanvardagi “2022–2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-son3 Farmonlari, 2020 yil 24 fevraldagi “Moliyaviy 
hisobotning xalqaro standartlariga o‘tish bo‘yicha qo‘shimcha chora-tadbirlar to‘g‘risida” PQ-4611-son4 qarori, 
O‘zbekiston Respublikasi Vazirlar Mahkamasining 2015-yil 28-iyuldagi “Davlat ulushi bo‘lgan aksiyadorlik jami-
yatlari va boshqa xo‘jalik yurituvchi subyektlar faoliyati samaradorligini baholash mezonlarini joriy etish to‘g‘risi-

1 https://lex.uz/docs/4746047
2 lex.uz›docs/2635197
3 lex.uz›docs/5841063
4 lex.uz›docs/4746047

da”gi 207-con5 qarori hamda mazkur sohaga oid yana bir qator normativ-huquqiy hujjatlarda belgilangan vazi-
falarni amalga oshirishda mazkur maqolada muhim metodologik asos bo‘lib xizmat qiladi.

MHXS bo‘yicha xarajatlarni 2-BHXS “Zaxiralar”, 10-BHXS “Hisobot davridan keyingi hodisalar”, 36-BHXS 
“Aktivlarning qadrsizlanishi”, 

37-“Baholangan majburiyat, shartli majburiyat va shartli aktivlar”, 9-MHXS “Moliyaviy instrumentlar” 
19-BHXS “Xodimlarning daromadlari”, 23-BHXS “Qarzlar bo‘yicha xarajatlar”, 5-MHXS “Sotish uchun mo‘ljal-
langan uzoq muddatli aktivlar va tugatilgan faoliyat” nomli standartlar ochib beradi.

Shu sababli xarajatlar hisobini xalqaro standartlar asosida hisobga olish muhim  bo‘lib hisoblanadi.
Xarajatlar hisobi korxona moliyaviy faoliyatining eng muhim qismlaridan biri hisoblanadi. Korxonaning 

moliyaviy holati va uning samaradorligi to‘g‘risidagi to‘liq axborotni taqdim etishda xarajatlarni to‘g‘ri hisobga 
olish muhim ahamiyatga ega. Xalqaro moliyaviy hisobot standartlari (MHXS)ga asoslangan xarajatlar hisobi 
nafaqat korxonaning to‘lov qobiliyati va moliyaviy barqarorligini ko‘rsatadi, balki uning xalqaro bozordagi raqo-
batbardoshligini oshiradi.

MHXS asosida xarajatlarni tan olish
Xalqaro moliyaviy hisobot standartlarida xarajatlar, asosan, ikki turga ajratiladi:
1. To‘g‘ridan to‘g‘ri xarajatlar — bevosita mahsulot ishlab chiqarish yoki xizmat ko‘rsatish jarayoni bilan 

bog‘liq xarajatlar.
2. Bevosita xarajatlar — korxonaning umumiy faoliyatini ta’minlash uchun qilingan, lekin bevosita mahsulot 

ishlab chiqarish yoki xizmat ko‘rsatish bilan bog‘liq bo‘lmagan xarajatlar.
MHXS 1 (“Moliyaviy hisobotni taqdim etish”) standartlariga ko‘ra, xarajatlar to‘g‘ri hisobga olinishi va o‘z 

vaqtida tan olinishi kerak. Bu esa korxonaning moliyaviy natijalarini haqqoniy aks ettirish uchun muhimdir.
Xarajatlarni tan olishning asosiy tamoyillari
MHXS asosida xarajatlarni tan olishda quyidagi tamoyillarga amal qilish zarur:
1. Hisoblash usuli: har qanday xarajat uning vaqtida amalga oshirilishi bilan emas, balki moliyaviy nati-

jalarga ta’sir ko‘rsatgan davrda tan olinadi. Masalan, mahsulot sotilganidan so‘ng bu mahsulot ishlab chiqa-
rishga sarflangan xarajatlar tan olinishi kerak.

2. Muvofiqlik tamoyili: xarajatlar u bilan bog‘liq daromad bilan bog‘lab tan olinadi. Ya’ni muayyan tovar yoki 
xizmatdan tushgan daromad qaysi davrda e’tirof etilgan bo‘lsa, ushbu daromadga bog‘liq xarajatlar ham o‘sha 
davrda tan olinishi kerak.

3. Aniqlik va to‘liqlik: har qanday xarajat moliyaviy hisobotlarda aniq aks ettirilishi kerak. Xarajatlarni kamay-
tirish yoki ustafodan chiqarib tashlash mumkin emas, chunki bu moliyaviy natijalarni buzib ko‘rsatishi mumkin.

MHXS asosida xarajatlarni turkumlash
MHXS xarajatlarni turli kategoriyalarga ajratish imkonini beradi, bu esa korxonaning samaradorligini to‘g‘ri 

baholashga yordam beradi. Xarajatlarning asosiy turlari quyidagilar:
1. Amaliyot xarajatlari: Korxonaning kundalik faoliyati bilan bog‘liq xarajatlar. Bularga ish haqi, xomashyo, 

energiya sarflari, ishlab chiqarish xarajatlari va boshqalar kiradi.
2. Moliyaviy xarajatlar: Bularga kreditlarni to‘lash bo‘yicha foiz xarajatlari, valyuta operatsiyalari bilan bog‘liq 

xarajatlar kirishi mumkin.
3. Amortizatsiya va qoldiq qiymatlar: korxonaning asosiy vositalari va aktivlari bilan bog‘liq xarajatlar. Ushbu 

xarajatlar aktivlar qiymatining kamayishi sababli to‘g‘ridan to‘g‘ri moliyaviy hisobotlarda aks ettiriladi.
4. O‘zga xarajatlar: Bunga g‘ayriishlab chiqarish xarajatlari, jamg‘armalar va soliqlar bilan bog‘liq xarajatlar 

kirishi mumkin.
Xarajatlarni baholash va hisobga olishning ahamiyati
MHXS asosida xarajatlarni to‘g‘ri hisobga olish nafaqat to‘g‘ri moliyaviy hisobotlarni tayyorlashda, balki 

strategik rejalashtirishda ham muhim ahamiyatga ega. Xarajatlarni to‘g‘ri baholash va hisobga olish quyidagi 
afzalliklarni beradi:

• korxonaning to‘lov qobiliyatini to‘g‘ri baholash;
• moliyaviy barqarorlikni saqlash va oshirish;
• soliq to‘lovlarini aniq hisoblash;
• investorlar va kreditorlar uchun ishonchli axborot taqdim etish.
MHXS bo‘yicha xarajatlarni tan olish va tasniflash
MHXS (Xalqaro moliyaviy hisobot standartlari) bo‘yicha xarajatlarni to‘g‘ri tan olish va tasniflash korxo-

naning moliyaviy holati va samaradorligini to‘g‘ri baholash uchun juda muhimdir. Har bir standart turli xil xara-
jatlarni aniqlab beradi va ularni moliyaviy hisobotlarda qanday aks ettirish lozimligini belgilaydi.

1. 2-BHXS – “Zaxiralar” (Inventories)
2-BHXS asosida zaxiralar xarajatlari korxonaning tovarlarni ishlab chiqarish yoki sotish uchun sarflagan 

5 lex.uz›docs/2712352

moddiy resurslari sifatida tan olinadi. Ushbu standartga ko‘ra, zaxiralar qiymati ishlab chiqarish xarajatlari, 
bevosita mehnat xarajatlari va ishlab chiqarishga bog‘liq boshqa to‘g‘ridan to‘g‘ri xarajatlarni o‘z ichiga oladi. 
Qo‘shimcha ravishda, har qanday ortiqcha yoki kamib ketgan zaxiralar, joriy bozor qiymatiga qarab qayta 
baholanishi kerak.

2. 10-BHXS – “Hisobot davridan keyingi hodisalar” (Events After the Reporting Period)
Ushbu standart hisobot davridan keyingi hodisalar tufayli vujudga keladigan xarajatlarni tan olishni tartibga 

soladi. Bunday hodisalar, agar ular hisobot davrida mavjud bo‘lgan vaziyatlarni o‘zgartirsa, moliyaviy hisobot-
larda aks ettirilishi kerak. Masalan, talab qilinmagan qarzlar yoki qonuniy majburiyatlar.

3. 36-BHXS – “Aktivlarning qadrsizlanishi” (Impairment of Assets)
36-BHXS aktivlar qadrsizlanishiga oid xarajatlarni tan oladi. Ushbu standart aktivlar qiymatining kamayishi 

va uning natijasida yuzaga kelgan xarajatlarni qanday aniqlash va hisobga olish bo‘yicha yo‘riqnomalar beradi. 
Agar aktivning baholangan qiymati uning bozor qiymatidan ancha yuqori bo‘lsa, u holda uning qadrsizlanishini 
tan olish va tegishli xarajatlarni aks ettirish kerak.

4. 37-BHXS – “Baholangan majburiyat, shartli majburiyat va shartli aktivlar” (Provisions, Contingent Liabil-
ities and Contingent Assets)

Ushbu standart baholangan majburiyatlar va ular bilan bog‘liq xarajatlarni tan olish qoidalarini belgilaydi. 
Korxonalar hisobot davrida paydo bo‘lgan, lekin hali amalga oshirilmagan, baholangan xarajatlarni hisobotlarda 
tan olishlari kerak. Masalan, qonunbuzarlik yoki kompensatsiya to‘lovlari kabi majburiyatlar.

5. 9-MHXS – “Moliyaviy instrumentlar” (Financial Instruments)
9-MHXS moliyaviy instrumentlar, shu jumladan, qarzlar, aksiyalar va turli moliyaviy uskunalar bilan bog‘liq 

xarajatlarni tan olish va baholash qoidalarini belgilaydi. Ushbu standart qarz bo‘yicha foiz xarajatlarini, moli-
yaviy aktivlarning qiymatini o‘zgartirish bo‘yicha xarajatlarni o‘z ichiga oladi.

6. 19-BHXS – “Xodimlarning daromadlari” (Employee Benefits)
19-BHXS xodimlar uchun xarajatlar, jumladan, ish haqi, pensiya to‘lovlari va boshqa bonustar bilan bog‘liq 

xarajatlarni tan olish qoidalarini belgilaydi. Ushbu standart xodimlarning daromadlari hisobotlarida ularning kel-
gusidagi to‘lovlari bilan bog‘liq barcha xarajatlar aks ettirilishi kerakligini talab qiladi.

7. 23-BHXS – “Qarzlar bo‘yicha xarajatlar” (Borrowing Costs)
23-BHXS kreditlar va qarzlar bilan bog‘liq xarajatlarni tan olishni tartibga soladi. Ko‘pincha qarz olish bilan 

bog‘liq xarajatlar, masalan, foiz to‘lovlari yoki qarzni jalb qilish xarajatlari, moliyaviy hisobotlarda to‘g‘ridan to‘g‘ri 
operatsion xarajatlar sifatida tan olinadi. Ammo ayrim hollarda kapitallashtirish shartiga ko‘ra, bu xarajatlar aktiv 
qiymatiga qo‘shilishi mumkin.

8. 5-MHXS – “Sotish uchun mo‘ljallangan uzoq muddatli aktivlar va tugatilgan faoliyat” (Non-Current Assets 
Held for Sale and Discontinued Operations)

5-MHXS faoliyati tugatilgan va sotish uchun mo‘ljallangan uzoq muddatli aktivlar bilan bog‘liq xarajatlarni 
qanday tan olish va hisobotlarda aks ettirish bo‘yicha ko‘rsatmalar beradi. Ushbu aktivlar va faoliyatlarga oid 
xarajatlar ularning qoldiq qiymati va kelajakdagi sotilish qiymatlari asosida baholanishi kerak.

M A V Z U G A  O I D  A D A B I Y O T L A R  T A H L I L I
Xo‘jalik yurituvchi subyektlarida moliyaviy natijalar to‘g‘risidagi hisobot – bu shunday moliyaviy hiso-

botki, qaysiki unda ma’lum bir davr uchun firma va kompaniyaning daromadlari va hisobga olingan xarajatlari 
umumlashtiriladi. Professor M.B. Kalonov xarajatlar hisobini yanada takomillashtirish yuzasidan o‘z fikrlarini 
qo‘yidagicha keltirgan [14]. “Korxona xarajatlarini ham daromadlar bilan bir xil uslubiyot asosida hisobini yuritish, 
xarajat turlari to‘g‘risidagi ma’lumotlarni hisob va hisobotdan aniq olish imkoniyatini yaratish, daromad va xara-
jatlar o‘rtasidagi qiyoslanuvchanlikni ta’minlash maqsadida korxona xarajatlarini ― “Faoliyat bilan bog‘liq xara-
jatlar” va ― “Boshqa xarajatlar va zararlarga ajratish” va “...buxgalteriya hisobida xarajatlar hisobini yuritishda 
va hisobotda aks ettirishda quyidagi maqsadlar doimo asos qilib olinishi lozim: 

1. Xo‘jalik yurituvchi subyekt rentabelligini aniqlash;
2. Subyektning bozor raqobatbardoshligini aniqlash;
3. Soliq solinadigan bazani aniqlash. 
Ammo amaldagi uslubiyot asosida hisob yuritish va mazkur hisob yuritish asosida shakllantirilgan hisobotlar 

rentabellik, subyektning bozor raqobatbardoshligini hamda rentabellikni to‘g‘ri hisoblash imkonini bermasligi 
asoslangan”ligini ilmiy jihatdan isbotlab bergan. Professor A.Z. Avlaqulovning ta’kidlashicha, “Axborotlarning 
shaffofligi iqtisodiy kategoriyalarning to‘g‘ri qo‘llanilishiga bog‘liq. “Chiqim”, “sarf” va “xarajat” kategoriyala-
rini chuqur tahlil qilish buxgalteriya hisobida muhim masalalardan biridir. Chunki ushbu kategoriyalar xo‘jalik 
yurituv  chi subyektlar faoliyatining asosiy ko‘rsatkichlaridan biri bo‘lgan mahsulot tannarxining to‘g‘ri shaklla-
nishida muhim ahamiyat kasb etadi”, ya’ni “...xarajatlar – iqtisodiy asoslangan va hujjat bilan tasdiqlangan 
sarflar bo‘lib, muayyan davr oralig‘ida aktivlarning kamayshi yoki majburiyatlarning ko‘payishiga olib keladi” 

[15]. Sh.A. Pardayeva tomonidan xarajatlarni hisobga olishni takomillashtirish bo‘yicha quyidagi takliflar oldiga 
surilgan. “Target-kosting” hisob tizimini transformatsiya qilish natijasida “Baho - Foyda = Tannarx” modeli orqali 
yondashish natijasida xarajatlarni nafaqat kelgusi istiqbolda, balki mahsulotni ishlab chiqarishini loyihalashtirish 
paytidayoq ko‘ra bilish, hisobga olish va nazorat qilish imkoniyatini yaratdi: 

- eng avvalo va doimiy tarzda bozor va xaridor talabiga moslashish;
- bozordagi holatdan kelib chiqib belgilangan foyda miqdoriga ega bo‘lish uchun mahsulotning tannarxini 

kalkulyatsiya qilish; 
- mahsulot tannarxini kalkulyatsiya qilishda uning sifatiga xaridor tomonidan qo‘yiladigan talablarni to‘liq 

singdirishga” [16] erishilishi alohida ta’kidlab o‘tilgan. 
A.X. Azlarovning fikricha, “...tarmoqda umumishlab chiqarish xarajatlari xar bir mahsulotning turiga asosiy 

ishlab chiqarishdagi ishchilarning mehnat xaqiga nisbatan mutonosib taqsimlanmoqda. Bu esa qo‘l mehnati 
yuqori bo‘lgan korxonalarda tannarxning oshib ketishiga sabab bo‘lmoqda...” [17]. 

R.Obidovning fikricha esa “...klasterlarda xarajatlarni tasniflash va hisobini yuritishda ularni vujudga kelishi 
va iqtisodiy mazmuniga mosligini ta’minlash, klaster tizimidagi korxonalarning xarajatlari to‘g‘risida to‘liq va 
ishonchli axborotlarni shakllantirish, mahsulot tannarxini to‘g‘ri aniqlash...” [10] bugungi dolzab masalalardan 
biri ekanligini ta’kidlaydi. Shu nuqtayi nazardan klaster tizimida buxgalteriya hisobining o‘ziga xosligi ular faoli-
yatda qilinayotgan xarajatlar hisobi bilan bog‘liq masalalarni jiddiy muhokama qilishni talab etadi.

Yuqorida olimlar keltirilgan ta’riflarni har tomonlama tadqiq etgan holda quyidagi mualliflik ta’rifi shakl-
lantirildi: “Xarajatlar – ishlab chiqarish tannarxi va davr xarajatlari tarkibidan iborat bo‘lib, xususiy kapitaliga 
nisbatan talab qilish huquqlari egalariga taqsimlashlar bilan bog‘liq bo‘lmagan xususiy kapitalning kamayishiga 
olib keladigan aktivlarning kamayishi yoki majburiyatlarning oshishidir”.

T A D Q I Q O T  M E T O D O L O G I YA S I
Maqolada tizimli yondashuv, analiz va sintez, funksional va qiyosiy tahlil, guruhlash, induksiya va deduk-

siya, prognozlash, mantiqiy xulosalash, statistik ma’lumotlarni taqqoslash va boshqa usullar qo‘llanilgan.

T A H L I L  V A  N A T I J A L A R
Xarajatlar – hisobot davrida iqtisodiy foydaning aktivlarning chiqib ketishi yoki ulardan foydalanish shaklida 

kamayishi, shuningdek , qatnashchilar o‘rtasida kapitalning kamayishiga olib keluvchi majburiyatlarning yuzaga 
kelishidir.

Zaxiralarni xarid qilishda xarajatlar tarkibiga quyidagilar kiradi:
-tovarlarni xarid qilish;
-tovarlarni tashish, ortish va tushirish bo‘yicha xarajatlar;
-import bojlari;
-soliqlar va boshqalar.
Shuningdek, zaxiralar sof sotish qiymati yoki tannarxdan qaysi biri kichik bo‘lsa, o‘sha qiymat moliyaviy 

holat to‘g‘risidagi hisobotning joriy aktivlar bo‘limidagi tovarlar qoldig‘ida aks ettiriladi (1-jadval).

1-jadval. TMZlarni hisobga olish tartibi.

Tannarx usuli

Sof sotish qiymati

MHXT FZBUDTHSotilgan 
mahsulot 
tannarxi

Sotish xarajatlari

100 110 20 90 10

120 160 35 120 Mavjud emas

10-BHXS “Hisobot davridan keyingi hodisalar” nomli standartga asosan hisobot davridan keyingi tuzatishni 
talab etadigan hodisalar natijasida xarajatlar tarkibida o‘zgarish yuzaga kelishi mumkin.

Debitorlik qarzdorliklari tarkibida ahamiyatga ega bo‘lgan kontragentlardan biri bankrot deb e’lon qilindi. 
Ushbu hodisa hisobot sanasidan keyin sodir bo‘lsa ham lekin bu hisobot davrida mavjud bo‘lgan muomalalar 
bo‘lib, buning natijasida debitorlik qarzdorligi xarajat sifatida tan olinishi mumkin va moliyaviy hisobotlarga ta’sir 
ko‘rsatadi.

X U L O S A  V A  T A K L I F L A R
1. “Investitsion mulk – bu ko‘chmas mulk bo‘lib, qisqa muddatli ijaraga berish maqsadida ma’muriy yoki 

ishlab chiqarish, savdo maqsadida foydalanish mumkin bo‘lgan yer va binodir”.
2. Ko‘chmas mulkni investitsion mulk va egasi foydalanadigan ko‘chmas mulk sifatida e’tirof etish maqsadga 

muvofiq.
3. Egasi foydalanadigan ko‘chmas mulk bo‘lib – ishlab chiqarish, tovarlar yetkazib berish, xizmatlar 

ko‘rsatish va ma’muriy maqsadlarda foydalaniladigan 16-BHXS “Asosiy vositalar” standartiga ko‘ra tashkilot-
ning o‘z egaligidagi mulk va 16-MHXS “Ijara” standartiga ko‘ra, foydalanish huquqidagi aktiv sifatida ijaraga 
olingan aktiv hisoblanadi.

4.Investitsion mulkni uzoq muddatli aktivlar sifatida asosiy vositalarda alohida investitsion mulk moddasini 
hisobga olish lozim, bu esa xalqaro standartlar asosida uzoq muddatli aktivlar hisobini to‘g‘ri tashkil etish va 
yuritish uchun xizmat qiladi.

Xulosa qilib aytganda, investitsion mulkni balansga kirim qilishda dastlabki va boshlang‘ich qiymatlarda 
kirim qilinadi, bu esa korxona hisob siyosatida belgilanadi, ammo haqqoniy qiymatda dastlabki qiymatda aks 
ettirish imkoni bo‘lmaydi, bu esa uning qiymatini baholashdagi farqlarni keltirish chiqarishga xizmat qiladi.

